
ᐱᓕᕆᐊᑉ ᐊᑎᖓ: ᐃᒪᕐᒥ ᐃᑦᑕᕐᓂᓴᓕᕆᓂᖅ ᐆᒪᔪᕐᓂᒡᓗ ᖃᐅᔨᓴᕐᓂᖅ ᑯᐃᑉ ᐅᒥᐊᕐᔪᐊᕕᓂᖓᓂ 
ᐃᕋᐸᔅᒥ (HMS Erebus)−ᒥ 
  
ᖃᐅᔨᓴᖅᑏᑦ 
ᖃᐅᔨᓴᖅᑎᒻᒪᕆᒋᔭᖅ: ᕋᐃᔭᓐ Hᐊᕆᔅ, ᐃᒪᕐᒥ ᐃᑦᑕᕐᓂᓴᓕᕆᔨᒻᒪᕆᒃ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ 
ᑕᒪᒃᑭᖅᖢᒋᑦ ᐃᓚᐅᔪᑦ: 19 
 
ᐱᓕᕆᐊᕐᒧᑦ ᖃᓄᐃᓕᐅᕈᑕᐅᔪᑦ ᑐᕌᒐᐃᓪᓗ, ᐱᑕᖃᕆᐊᖃᕈᑎᒋᔭᖓ ᐊᒻᒪᓗ ᐊᑯᓂᐅᓂᖓ: 
 
2015−ᒥ ᐱᓕᕆᐊᖅ ᐊᑯᓂᐅᓂᖃᓛᖅᑐᖅ ᐊᕐᕕᓂᓕᖕᓂᒃ ᐱᓇᓱᐊᕈᓯᕐᓂᒃ (ᐋᒐᓯ11−ᒥᑦ ᓯᑎᐱᕆ 19−ᒧᑦ). 
ᖃᐅᔨᓴᖅᑕᐅᓂᖓ ᑯᐃᑉ ᐅᒥᐊᕐᔪᐊᕕᓂᖓ ᐃᕋᐸᔅ (HMS Erebus) ᐸᕐᓇᐅᑕᐅᓯᒪᔪᖅ ᐊᕐᕌᒍᕋᓴᕐᓄᑦ 
ᐱᓕᕆᐊᖑᓛᕐᒪᑦ (2015-2020). 
 
ᐱᓕᕆᐊᕐᒥ ᐱᓕᕆᐊᕆᔭᐅᓛᖑᓚᖅᑐᓂᑦ (ᐋᒐᓯ 17−ᒥᑦ ᓯᑎᐱᕆ 19−ᒧᑦ) ᐃᓗᓕᖃᖅᐳᖅ ᐃᒪᕐᒥ 
ᐃᑦᑕᕐᓂᓴᓕᕆᓂᕐᒧᑦ ᖃᐅᔨᓴᖅᑕᐅᓂᖓ ᑯᐃᑉ ᐅᒥᐊᕐᔪᐊᕕᓂᖓ ᐃᕋᐸᔅ (HMS Erebus) 
ᐃᓂᓪᓚᒡᕕᒋᓚᐅᖅᑕᖓ ᑲᔪᓯᑎᑕᐅᓂᐊᕐᒪᑦ ᐃᓂᓪᓚᒡᕕᒋᓚᐅᖅᑕᓄᖓᑦ ᑎᑎᕋᐅᓯᕆᔭᐅᓂᖓ, 
ᓇᓗᓇᐃᔭᖅᑕᐅᓂᖓ ᐃᓂᓪᓚᒡᕕᒋᓚᐅᖅᑕᖓᑕ ᖃᓄᐃᓐᓂᖓ, ᖃᐅᔨᓴᖅᑕᐅᒃᑲᓐᓂᕐᓂᖏᑦ 
ᐃᓂᓪᓚᒡᕕᒋᓚᐅᖅᑕᖓᑕ ᐊᕙᓗᐊ ᐅᒥᐊᕐᔪᐊᓪᓗ ᐃᓗᐊ ᐊᒻᒪᓗ ᖃᐅᔨᓴᖅᑕᐅᓗᑎᒃ ᐱᔭᐅᓗᑎᒃ 
ᐱᖁᑎᑐᖃᐃᑦ ᑕᐃᒪᙵᓂᓕᓴᑦ ᐱᑕᖃᕆᐊᖃᖅᑐᑦ ᖃᐅᔨᔭᐅᔪᓐᓇᕐᓂᖓᓄᑦ ᕗᕋᖕᓕᓐ 
ᕿᓂᕆᐊᓚᐅᕐᓂᕆᔭᖓᑕ ᐅᓂᒃᑳᖓ.  
 
ᑖᓐᓇ ᐱᓕᕆᐊᖅ ᐃᓗᓕᖃᖅᑐᖅ ᐆᒪᔪᕐᓂᒃ ᖃᐅᔨᓴᕐᓂᕐᒨᖓᔪᒥᒃ ᓯᕗᓪᓕᖅᐹᖑᓛᖅᑐᒥᒃ 
ᐃᑦᑕᕐᓂᓴᓕᕆᔪᖃᓚᐅᖅᑎᓐᓇᒍ (ᐋᒐᓯ 11-ᒥᑦ 17-ᒧᑦ). ᑐᕌᒐᓪᓗᐊᑕᕆᔮ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ 
ᐱᓕᕆᐊᑉ ᐆᒃᑐᕈᑕᐅᔫᑉ ᓇᓗᓇᐃᖅᑕᐅᓂᖏᑦ ᐃᒪᕐᒥᐅᑕᐃᑦ (ᐆᒪᔪᓪᓗ ᐱᕈᖅᑐᓪᓗ) ᓇᓂᔭᐅᔪᑦ 
ᐅᒥᐊᕐᔪᐊᕕᓂᕐᒥ ᑖᒃᑯᐊᓗ ᖃᐅᔨᒃᑲᐃᔾᔪᑏᑦ ᐊᑐᖅᑕᐅᓗᑎᒃ ᑐᑭᓯᕚᓪᓕᖅᑕᐅᓂᖓᓄᑦ ᐅᑭᐅᖅᑕᖅᑐᕐᒥ 
ᐅᑭᐅᖅᑕᖅᑐᕐᒥ ᐃᒪᕐᒥ ᐆᒪᔫᖃᑎᒌᑦ, ᑭᓲᓂᖏᓐᓂᒃ ᑭᒡᓕᖃᕈᑕᐅᔪᑦ ᐅᕝᕙᓘᓐᓃᑦ ᐱᔪᓐᓇᕈᑕᐅᔪᑦ 
ᐱᕙᓪᓕᐊᓂᖏᓐᓄᑦ ᐃᒪᕐᒥᐅᑕᐃᑦ ᐃᓚᒌᒃᑐᑦ ᐅᑭᐅᖅᑕᖅᑐᕐᒥ ᐊᒃᑐᐊᓂᖏᓐᓂᒡᓗ ᑖᒃᑯᐊ ᐃᓚᒌᒃᑐᑦ 
ᐅᒥᐊᕐᔪᐊᕕᓂᕐᒧᑦ. 
 
ᓇᓃᓐᓂᖓ: ᑭᕕᕝᕕᒋᔭᕕᓂᖏᑦ ᑯᐃᑉ ᐅᒥᐊᕐᔪᐊᕕᓂᖓ ᐃᕋᐸᔅ (HMS Erebus) ᐊᒻᒪᓗ ᑯᐃᑉ 
ᐅᒥᐊᕐᔪᐊᕕᓂᖓᓂ ᑎᐊᕈ (HMS Terror), ᐅᖐᕕᐅᑉ ᑲᖏᖅᖢᐊ, ᐅᒡᔪᓕᖕᒥ.  
 
ᐃᖏᕐᕋᔾᔪᓯᖅ: 65 ᐃᓯᒐᓂᕐᓂᒃ ᑕᑭᓂᓕᒃ ᐅᒥᐊᕐᔪᐊᖅ ᒪᕐᑎᓐ ᐳᒡᒪᓐ (Martin Bergmann) ᒥᑭᓐᓂᖅᓴᕐᓗ 
35 ᐃᓯᒐᕐᓂᒃ ᑕᑭᓂᓕᒃ (ᐊᑎᖓ ᓱᓕ ᑕᐃᔭᐅᔭᕆᐊᓕᒃ) ᐅᑭᐅᖅᑕᖅᑐᕐᒥᒃ ᖃᐅᔨᓴᕐᓂᕐᒧᑦ ᑐᙵᕕᒃᑯᓐᓂᑦ 
ᐃᖏᕐᕋᕝᕕᐅᓛᖅᑐᑦ ᓯᓂᒃᑕᕐᕕᐅᖃᑦᑕᓛᖅᖢᑎᒡᓗ 2015-ᒥ ᐱᓕᕆᐊᓕᕆᑎᓪᓗᒋᑦ. ᐃᒪᕐᒧᑦ 
ᐊᖅᑲᖃᑦᑕᓛᖅᑐᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐅᒥᐊᖓᓂᑦ ᐃᓐᕕᔅᑎᒌᑐ (Investigator) (33 ᐃᓯᒐᑦ) 
ᐊᒻᒪᓗ ᒥᑭᓐᓂᖅᓴᐃᑦ ᐳᓪᓚᖅᑕᖅᑐᑦ ᐅᒥᐊᑦ. ᐳᖅᑐᔪᓂᒃ ᓇᑉᐸᖅᓯᔪᖃᓛᙱᑦᑐᖅ. 
 
ᐱᓕᕆᔾᔪᓰᑦ: ᐊᐅᔭᒃᑯᑦ ᐃᒪᕐᒧᑦ ᐊᖅᑲᕈᑎᒃ ᐊᑐᓛᖅᑐᑦ ᑕᒪᐃᓐᓂᒃ ᓇᖕᒥᓂᖅ ᐃᒪᕐᒥ ᐊᓂᖅᓵᕈᑎᓂᒃ 
ᐊᒻᒪᓗ ᖄᖓᓂᑦ ᐃᒪᕐᒧᑦ ᐊᖅᑲᕈᓐᓇᐅᑎᓂᒃ ᐅᒥᐊᕋᓛᕐᓂᑦ ᑭᓴᕕᖃᓛᖅᑐᓂᒃ ᑭᕕᑎᑕᐅᓯᒪᔪᓂᒃ 
ᐃᓕᔭᐅᑦᑎᐊᖅᓯᒪᔪᓂᒃ ᖃᐅᔨᓴᕐᕕᐅᔪᒥ. ᐃᑦᑕᕐᓂᓴᓕᕆᓕᕈᑎᒃ ᖃᐅᔨᓴᕐᕕᐅᔪᒥ ᑎᑎᕋᖅᐸᓪᓕᐊᖃᑦᑕᓛᖅᑐᑦ 



ᐋᖅᑭᒃᓯᒪᓂᕆᔭᖓᓂᒡᓗ ᖃᐅᔨᓴᖅᐸᓪᓕᐊᓗᑎᒃ ᐊᔾᔨᙳᐊᒃᑯᑦ ᑕᑯᓐᓇᒐᒃᓴᓕᐊᕆᔭᐅᔪᒃᑯᓪᓗ ᐊᒻᒪᓗ 
ᐆᒃᑐᖅᑕᐅᔪᒃᑯᑦ. ᖃᐅᔨᓴᖅᑕᐅᓗᑎᒃ ᐱᔭᐅᓕᕈᑎᒃ ᐱᖁᑎᑐᖃᐃ ᐊᒃᓱᕉᑕᐅᓗᐊᓛᙱᑦᑐᖅ 2015−ᒥ ᐊᒻᒪᓗ 
ᑲᒪᒋᔭᐅᓂᖅᓴᐅᓗᓂ ᐅᒥᐊᕐᔪᐊᕕᓂᐅᑉ ᑐᓂᐊ ᐊᑐᕐᓗᑎᒃ ᓴᕕᕋᔭᖕᓂᒃ ᑭᑉᐹᕆᖕᓂᖃᐅᖅᑐᓂᒃ ᐊᒻᒪᓗ 
ᐃᖅᖓᓂᑦ ᒪᓂᖅᑲᖅᓴᐃᔾᔪᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᒪᕐᒥᒃ ᒥᓪᓗᑳᕈᑎᓄᑦ. ᐃᓗᐊ 
ᖃᐅᔨᓴᖅᑕᐅᓛᖅᑐᖅ ᐊᑐᖅᑕᐅᓗᓂ ᐃᒪᕐᒥ ᖃᐅᔨᓴᕈᑎᒥᒃ. ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᐱᕝᕕᐅᖃᑦᑕᓛᖅᑐᑦ 
ᐆᒪᔪᐃᑦ, ᑕᐅᑐᒐᓐᓇᓕᐅᕐᓂᖅ ᐊᔾᔨᓕᐅᖃᑦᑕᕐᓂᕐᓗ ᐊᒻᒪᓗ ᐃᓕᔭᐅᓂᖓ ᐃᒪᕐᒥ ᖃᐅᔨᓴᕈᑎ ᐃᒪᐅᑉ 
ᖃᓄᐃᓐᓂᕆᔭᖓ ᐆᒃᑐᖅᑕᐅᖃᑦᑕᓛᕐᒪᑦ.  
 
ᖃᐃᔨᓴᕐᓂᕐᒥᑦ ᐃᑲᔪᖅᑕᐅᔪᑦ: ᐃᑦᑕᕐᓂᓴᓕᕆᓂᕐᒨᖓᔪᖅ ᐱᒻᒪᕆᐅᔪᖅ ᑐᑭᓯᐊᔭᐅᓂᖓᓄᑦ ᕗᕋᖕᓕᓐ 
ᕿᓂᕆᐊᓚᐅᕐᓂᕆᔭᖓᓄᑦ ᐅᓂᒃᑳᖅ ᐊᒃᑐᐊᓂᖓᓗ ᐃᓄᐃᑦ ᐊᑐᖃᑦᑕᕐᓂᕆᔭᖏᓐᓄᑦ ᑕᐅᕙᓂ. ᐆᒪᔪᕐᓂᒃ 
ᖃᐅᔨᓴᕐᓂᖅ ᑐᑭᓯᕚᓪᓕᕈᑕᐅᓛᖅᑐᖅ ᐆᒪᔪᕐᓂᒃ ᐊᒻᒪᓗ ᐱᕈᖅᑐᓂᒃ ᖃᓄᕐᓗ ᐊᔾᔨᖃᕐᓂᖏᓐᓂᒃ 
ᐊᓯᖏᓐᓂᒃ ᐃᓂᒋᔭᐅᕙᒃᑐᓂᒃ ᐅᒡᔪᓕᖕᒥ.  
 
2015-ᒧᑦ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐱᖓᓱᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑖᓛᕈᒪᔪᑦ ᐃᑲᔪᓛᖅᑐᓂᒃ 
ᐱᓕᕆᐊᒧᑦ ᐱᓕᕆᕝᕕᐅᔪᒥ ᓄᓇᓕᖕᓂᓗ.  ᐊᑯᓂᐅᔪᒧᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐊᖏᔫᑎᓂᒃ 
ᓴᓇᓛᕈᒪᔪᑦ ᐅᖅᓱᖅᑑᕐᒥ ᐊᒃᑐᐊᔪᓂᒃ ᑭᕕᓂᑰᑉ ᑐᑭᓕᐊᕆᔭᐅᓂᖓᓄᑦ ᐊᒻᒪᓗ ᕗᕋᖕᓕᓐᒧᑦ ᐅᓂᒃᑳᖅ. 
ᑕᒪᓐᓇ ᐃᖅᑲᓇᐃᔮᖃᖅᑎᑦᑎᓛᖅᑐᖅ, ᒪᑭᒪᔾᔪᑎᒃᓴᖃᖅᑎᑦᑎᓛᖅᖢᓂ ᐊᒻᒪᓗ ᐳᓚᕋᕐᓂᕐᒧᑦ 
ᐱᕕᒃᓴᖃᖅᑎᑦᑎᓛᖅᖢᓂ ᐅᑭᐅᖅᑕᖅᑐᕐᒥ ᓄᓇᓕᖕᓄᑦ. ᑕᒪᓐᓇ ᐃᖏᕐᕋᓯᒪᓪᓗᐊᖅᑐᖅ ᐃᑦᑕᕐᓂᓴᓕᕆᓂᕐᒧᑦ 
ᐱᓕᕆᐊᖅ ᐃᓱᓕᑉᐸᑦ. 


